
Ante o repunte da represion por parte de Marrocos contra a
poboacidn civil saharaui nos territorios ocupados do Sahara, o
Parlamento de Galicia considera urxente que se garanta a
legalidade internacional e se pofian en practica as diferentes
resolucions do Consello de Seguridade de Nacions Unidas
relativas ao dereito inalienable do pobo saharaui a sua
autodeterminacion e a sua liberdade e a paz.

O pasado 8 de outubro sete defensores pacificos dos dereitos
humanos saharauis foron detidos no aeroporto de Casablanca
(Marrocos) cando regresaban de visitar as suas familias e
amizades nos campamentos de refuxiados saharauis. E estan a
espera de seren xulgados por un tribunal militar marroqui.

O Parlamento de Galicia expresa a sua firme condena e o seu
rexeitamento a detencion e esixe a sua inmediata liberacion.

O dia 13 de novembro a policia marroqui detivo, no aeroporto
de El Aaiun (capital do territorio non autbnomo do Sahara
occidental), a activista de dereitos humanos Aminettou Haidar,
guen, desprovista de pasaporte, foi enviada ao aeroporto de
Lanzarote, o que involucrou o Estado espafol na expulsion do
Sahara de Aminettou Haidar por parte do Reino de Marrocos.

O Parlamento de Galicia invita a todas as institucions do
Estado, e nomeadamente o Goberno central, a seguir
traballando para reclamar xustiza e paz, respecto aos dereitos
humanos e apoio internacional para o pobo saharaui,
empezando por apoiar a Aminettou Haidar e esixindo a
restitucion de todos os seus dereitos.

O Parlamento de Galicia expresa o seu firme apoio a causa
saharaui, a sta solidariedade co pobo saharaui na loita polos
seus lexitimos dereitos para alcanzar a paz e a liberdade, e
demanda o respecto aos dereitos humanos nos territorios
ocupados do Sahara occidental e a inmediata liberacion de
todos os presos politicos saharauis.

Santiago de Compostela, 25 de novembro de 2009

Departamento de Prensa: Gabinete da Presidencia do Parlamento de Galicia
Tel. 981 551 329 - Fax.: 981 551 400; e-mail: carlos.varela.castineiras@parlamentodegalicia.es



